
 

  

ጥንሲ 41+0 ሳምንቲ ምስ ዝበጽሕ እንታይ የጋጥም?  

ካብ ዓሰርተ ጥንስታት እተን ክልተ 41+0 ሳምንቲ ይበጽሓ። ጌና ጠኒስኪ እንተለኺ ነቲ ጥንሲ ንምክትታልን ንምምዳብን ኣብ መበል 

41+0 ሳምንቲ ከምኡ ድማ ኣብ መበል 41+2 ሳምንቲ ናብ’ቲ ዘሕርስ ክሊኒክ ትመጺ።  ዕላማ ናይ’ዚ ምብጻሕ፡ እቲ ሕርሲ 

ንኽጀማምር ሓገዝ የድልዮ ድዩ ወይ’ሲ እቲ ሕርሲ ባዕሉ ንኽጅምር ገለ መዓልታት ተወሳኺ ምጽባይ ከድሊ እዩ ንዝብል ሕቶ 

ንምግምጋም እዩ።   

  

ኣብ እዋን ምብጻሕ፡ እቲ ዕሸል ዕብየቱ ከም’ቲ ንቡር ይኸይድ ከም ዘሎን እቲ መጠን ማይኪ(ኣምኒዮቲክ) ንቡር ከም ዘሎን 

ንምርግጋጽ ምርመራ ኣልትራ-ሳውንድ ይግበር። ጸቕጢ ደምኪ ይምርመር፡ እንተ ደሊኺ ድማ እታ መዋልዳን ወይ ሓኪም ክሳድ 

ማህጸንኪ መርሚሮም ሽፋን ማህጸንኪ ይተናኽፍዎ። ኣብ ኩለ መዳያዊ ገምጋምን ድሌታትክን ብምምርኳስ፡ ሓቢርኩም መደብ 

ተውጹ።  ናብ’ቲ ዘሕርስ ክሊኒክ ድሕሪ ምብጻሕ እንታይ የጋጥም?  

ኩሉ ጽቡቕ ይኸይድ እንተሎ እቲ መደብ ድማ ምጽባይ እንተ ኾይኑ፡ን ገዛኺ ትኸዲ።  ካብ ዓሰርተ ሕርስታት እተን ሸውዓተ ቅድሚ 

መበል 42+0 ሳምንቲ ባዕለን ይጅምራ።  ባዕለን ዝጅምራ ሕርስታት ምስ’ተን ንኽጅምራ ሓገዝ ዘድልየን ሕርስታት ምስ ዝነጻጸራ፡ 

እተን ባዕለን ዝጅምራ ሕርስታት ብመንጽር ኣደ፡ ምስ ሒደት ጸገማትን እወታዊ ተመኩሮን ዝተኣሳሰራ እየን። እቲ ሕርሲ ባዕሉ እንተ 

ዘይጀሚሩ፡ ንምጅምማሩ ኣብ መበል 41+5 ሳምንቲ ወይ መበል 41+6 ሳምንቲ ቆጸራ ይተሓዝ።  

  

ንገሊአን ኣደታት ካብ ምጽባይ፡ ነቲ ሕርሲ ምጅምማሩ ዝበለጸ ኣማራጺ ክኸውን ይኽእል እዩ። እቲ መደብ፡ ሕርሲ ንኽጀማምር 

ምሕጋዝ ከም ዘድልዮ እንተ ተረጋጊጹ፡ ድሒሩ ኣብታ መዓልቲ እቲኣ ወይ ኣብ ውሽጢ ክልተ መዓልትታት ቆጸራ ይወሃሃበኩም። ክሳድ 

ማህጸን ተዓጽዩ እንተሎ፡ እቲ ናይ ምጅምምራ ሓገዝ ዘድልዮ ሕርሲ ንኽጅምር ሒደት መዓልታት ክወስድ ይኽእል እዩ። ስለ’ዚ ቁሩብ 

ንውሕ ዝበለ እዋን ኣብ ሆስፒታል ምጽናሕ ከድሊ ይኽእል እዩ።  

  

እቲ ሕርሲ ደንጉዩ እንተ ተባህለ ኣብ መበል 42+0 ሳምንቲ ጀሚሩ ክኸውን ኣለዎ ምኽንያቱ ድሕሪኡ እንተኾይኑ እቲ ጥንሲ መዓልቱ 

ከም ዘሕለፈ ስለ ዝቑጸር ኣብ ልዕሊ እቲ ዕሸል ዘጋጥሙ ጸገማት ክብ ክብሉ ይኽእሉን እቲ ዕሸል ብምኽንያት እቲ ሕርሲ ተወሳኺ 

ክንክን ኣብ ዘድልየሉ ደረጃ ክበጽሕ ይኽእል። እቲ ዕሸል ኣብ ማህጸን ኣዲኡ ሞት ከጋጥሞ ኣዝዩ ሳሕቲ እዩ። ኣብ ዞባ ስቶክሆልም 

ካብተን መበል 41+0 ሳምንቲ ዝበጽሓ 1000 ጥንሲታት፡ ኣብ ኣስታት 0.5 የጋጥም። ኣብ መጀመርታ እዋን ጥንሲ እተን ኣደታት ልዑል 

BMI (≥30) ምስ ዝህልወን ወይ ዕድሜአን ልዕሊ 40 ዓመት ምስ ዝኸውን፡ ወይ ኣብ ደቡብ ሰሃራ ኣፍሪቃ ዝተወልዳ ነፍሰጾራት ምስ 

ዝኾና፡ ካብ  

1000 ጥንሲ ኣብ ኣስታት 1 የጋጥም።  

ሕቶታት ምስ ዝህልወኒ ንመን እሓትት?  
ቅድሚ ናብ ክሊኒክ መዋልዳን ምምጻኺ፡ ሕቶታት ምስ ዝህልወኪ ወይ ተወሳኺ ሓበሬታ ምስ እትደሊ፡ ኩሉ ግዜ ነታ ኣብ ክሊኒክ 

መዋልዳን ትሰርሕ መዋልዳን ክትውከስያ ትኽእሊ ኢኺ። ሕርሲ ንኽጀማምር ብኸመይ ከም ዝካየድ ዝገልጽ ሓበሬታ ኣብ’ቲ መካነ-



 

መርበብ ናይ’ቲ ዘሕርስ ክሊኒክ ኣለኪ።  እቲ ዕሸል ኣብ ዝውለደሉ እዋን ጽቡቕ ንኸይህሉ ዘሎ ተኽእሎ ክሳብ 

ክንደይ እዩ?  

ዕሸል ውልድ ምስ በለ ሃለዋቱ ድሕሪ 1.5 ደቒቕን 10 ደቒቕን ብሓገዝ መሳልል ኣፕጋር (0–10) ይግምገም። እቲ ነጥቢ ትሑት ምስ ዝኸውን (ትሕቲ 7) 

መብዛሕትኡ ግዜ ነቲ ዕሸል ተወሳኺ ክንክን የድልዮ።  

ሳምንቲ 41+0–41+6፤   ሳምንቲ 42+0–42+6፤   

 

እቲ ዕሸል ድሕሪ መበል 41+0 ሳምንቲ ኣብ ማህጸን ኣዲኡ ክመውት ክሳብ ክንደይ ዝውቱር እዩ?   

  

ኣብ መጀመርታ እዋን ጥንሲ እታ ኣደ ልዑል BMI (≥30) ምስ ዝህልዋ ወይ ዕድሜኣ ልዕሊ 40 ዓመት ምስ 

ዝኸውን፡ ወይ ኣብ ደቡብ ሰሃራ ኣፍሪቃ ዝተወልደት ነፍሰጾር ምስ ትኸውን፡ ድሕሪ መበል 41+0 ሳምንቲ 

እቲ ዕሸል ኣብ ማህጸን ኣዲኡ ክመውት ክሳብ ክንደይ ዝውቱር እዩ?   

      

  



 

  

  


